
Rhagarweiniad

Pwrpas yr aseiniad yw adfyfyrio yn feirniadol ar un agwedd penodol a nodir yn
gynllun datblygiad fy hysgol PAP 3. Bwriedir ymchwilio am lenyddiaeth a fydd yn
cyfoethogi ac yn herio’r hyn a nodir yn y cynllun datblygiad. Bwriedir ffocysu ar
flaenoriaeth yr ysgol i geisio datblygu a gwella safonau mathemateg a rhifedd
disgyblion ar draws yr ysgol. Penderfynais i ffocysu ar yr agwedd hon er mwyn
dyfnhau fy nealltwriaeth fathemategol yng nghyd-destun addysg. Nid ydwyf yn hynod
o hyderus wrth ddysgu ac addysgu mathemateg felly gobeithiaf bydd yr hyn a
ddarllenwyd yn ystod yr aseiniad yn fy nghynorthwyo yn fy nhaith broffesiynol.
Bwriedir adfyfyrio yn feirniadol ar Gynllun Datblygu fy ysgol PAP 3 yn ystod yr
aseiniad. Mae’r ysgol yn ysgol ddwyieithog a sefydlwyd mewn ardal drefol Abertawe
felly mae gan yr ysgol dalgylch weddol eang (Estyn, 2013). Mae gan yr ysgol tua 340
o ddisgyblion rhwng yr oedran 3-11 gan gynnwys 65 disgybl yn y meithrin. Yn
ogystal mae tua 42% o ddisgyblion yn deillio o gartrefi sydd yn siarad Cymraeg. Yn
yr un modd nodir bod 11% o ddisgyblion wedi eu cofrestru ar y gofrestr anghenion

dysgu ychwanegol (Estyn, 2022).

Adolygiad Llenyddiaeth

Yn Ol canllawiau BERA (2017) mae’n angenrheidiol bod yr ymchwilydd yn cymryd
pob cam posib i geisio sicrhau cyfrinachedd ac anhysbysrwydd eu cyfranogwyr er
mwyn osgoi unrhyw niwed. Bwriedir felly gyfeirio at fy hysgol PAP 3 fel ysgol A yn

ystod yr aseiniad er mwyn sicrhau cyfrinachedd ac anhysbysrwydd.

Diffiniwyd Llywodraeth Cymru (2014) Cynllun Datblygu Ysgol (CDY) fel dogfen a

chynlluniwyd gan ysgolion yn dilyn broses o hunan-adfyfyrio a gwerthuso sydd yn



ffocysu ar ddatblygu agweddau penodol yn yr amgylchedd ysgol. Nodir bod amryw o
bobl megis aelodau staff yr ysgol, llywodraethwyr a rhieni yn cyd-weithio fel cymuned
er mwyn llunio targedau a blaenoriaethau cyraeddadwy er mwyn datblygu
disgyblion, staff ac yr ysgol gyfan. Noda theori system ecolegol Bronfenbrenner
(1979) mae datblygiad yn nodwedd biolegol sydd ym mhob plentyn ond er mwyn
profi datblygiad effeithiol mae’n angenrheidiol bod yr amgylcheddau a systemau
gwahanol sydd yn amgylchynu'r plentyn yn gydweithio i hybu a chyfeirio’r datblygiad
(Paquette a Ryan, 2001). Mae rhyngweithio yn agwedd naturiol mewn bywyd sydd
yn effeithio ar ein datblygiad personol a rhyngweithiadau mewn gwahanol gyd-
destunau. Nid oes modd datgan bydd pob rhyngweithiad yn profi effaith mawr ar
ddatblygiad pe bai’r rhyngweithiad megis rhwng yr ysgol a rhieni ond yn digwydd ar
brin achlysuron. Dadleua Neal a Neal (2013) er mwyn modelu a strwythuro
datblygiad plentyn mewn modd effeithiol mae’n holl bwysig i'r unigolion dylanwadol
mewn bywyd plentyn i arddangos patrwm cyffredin o ryngweithio (Neal a Neal, 2013,
t. 727). Awgrymir er mwyn sicrhau cyfleoedd i ddatblygu disgyblion mae’n allweddol
bwysig bod cymuned eang o bobl megis yr ysgol, llywodraethwyr a rhieni yn

cydweithio am adeg barhaol er mwyn lles y disgyblion.

Defnyddir y CDY fel dogfen fyw sydd yn galluogi aelodau staff yr ysgol a
rhanddeiliaid i ddefnyddio’r CDY er mwyn datblygu a gwella eu gwaith er mwyn lles y
disgyblion (EA Bookings, 2019). Cyn cychwyn ar y broses cynllunio mae’n
angenrheidiol bod ysgolion yn cynnal hunanwerthusiad beirniadol a fydd yn llunio eu
CDY. Mae’r hunanwerthusiad yn rhan annatod o'r broses datblygu CDY oherwydd
heb y gwerthusiad nid oes modd gynllunio’n effeithiol. Noda Llywodraeth Cymru
(2023) mae’n holl bwysig bod yr hunanwerthusiad yn feirniadol, yn cynnwys
mewnbwn proffesiynol ac yn seiliedig ar gyfuniad ddata. Dadleua Andrade (2009)

bod hunanwerthusiad yn ffyrdd ffurfiannol o werthuso wrth i'r unigolyn cymharu eu



gwaith gyda’r canllawiau ar hyn bwriadwyd cyflawni i ddarganfod y cryfderau a
gwendidau. Bwriedir ymchwilio ar sut gwnaeth ysgol A defnyddio eu gwybodaeth

blaenorol wrth lunio eu CDY.

Nodir yn y rhagarweiniad bwriedir ffocysu ar flaenoriaeth ysgol A i ddatblygu a gwella
safonau mathemateg a rhifedd disgyblion yr ysgol gyfan. Yn amlwg bwriad yr ysgol
yw datblygu sgiliau mathemategol yr ysgol gyfan ond er mwyn gweld datblygiad
mae’n holl bwysig i ddyfnhau ein dealltwriaeth ar sut mae plant yn magu sgiliau
mathemategol. Er nid ydynt yn sylweddoli gwelir bod plant yn benodol babanod yn
blaenoriaethu eu datblygiad mathemategol heb sylweddoli. Gwelir wrth i blant
adeiladau gyda blociau, grwpio yn 6l maint a lliw mae plant yn dechrau arbrofi gyda
mathemateg (Harris a Peterson, t. 1-2, 2017). Mae modd ystyried bod babanod a
phlant ifanc yn datblygu rhesymeg fathemategol trwy brofi’r cam chwarae
synhwyraidd-weithredol. Golygir chwarae synhwyraidd-weithredol bod plant yn
datblygu dealltwriaeth o’r amgylchedd trwy gyfuno'r synhwyrau a gweithrediad
symud (McLeod, 2023). Mae’r defnydd o chwarae synhwyraidd-weithredol yn
galluogi disgyblion i ddatblygu storfa o gysylltiadau rhwng patrymau gweithrediad
gyda phatrymau mathemategol (Sarama a Clements, t. 318, 2009). Un enghraifft yw
disgybl yn adeiladu twr gan ddefnyddio blociau yn gwneud cysylltiad gyda phatrymau

lliw neu siap.

Er mwyn gweld datblygiad yn sgiliau rhifedd a mathemateg disgyblion mae’n bwysig
i gynnal amgylchedd addas ar gyfer mathemateg a fydd yn hybu meddwl rhesymegol
ynglyn a rhifedd (Aunio et al, t. 3, 2015). Gwelir datblygiad yn feddyliau
mathemategol dysgwyr wrth iddyn nhw ddatblygu amryw o sgiliau yn bennaf sgiliau
gwybyddol, meddwl a rhesymu. Mae’r sgiliau yma yn galluogi i ddisgyblion i gwneud

synnwyr a darganfod patrymau yn fathemateg a fydd yn eu cynorthwyo yn eu



datblygiad. Dadleua Skemp (2012) ni fydd disgyblion yn profi datblygiad yn eu sgiliau
mathemategol os nad ydy’r dull dysgu ac addysgu yn caniatau i'r ddisgybl defnyddio
eu deallusrwydd. Nodir bod mathemateg yn gyfoethogi ein ymennydd gan eu bod yn
datblygu ein gallu i feddwl (Skemp, t. 7, 2012). Awgrymir bod dysgu ac addysgu
mathemateg yn broses sydd yn herio’r ymennydd gan eu bod yn cyfuno’r defnydd o
amryw sgiliau gwybyddol megis llythrennedd a rhifedd. Awgryma Salminen et al
(2021) bod y broses o datblygu sgiliau rhifedd a llythrennedd yn un rhyng-gysyllitiedig
gan gwelir rhwng 30-70% o ddisgyblion sydd yn brofi trafferthion mathemateg yn
brofi trafferthion llythrennedd. Mae datblygu sgiliau mathemateg a rhifedd yn broses
cymhleth gan eu bod yn cynnwys amryw o nodweddion ond mae’n bwysig i gofio

bod sgiliau rhesymu a meddwl wrth wraidd y datblygiad.

Datblygu pwynt gweithredu

Yn amlwg mae'r broses cynllunio CDY yn un cymhleth a hir gan bod yna llawer o
nodweddion sydd yn anghenrheidiol i'r broses. Y cam cyntaf o gychwyn ar y broses
cynllunio yw i'r ysgol cynnal hunanwerthusiad. Pwrpas hunanwerthuso yw i geisio
gwella a ddatblygu ein cyflawniadau trwy hybu hunan-reoli ein gwaith academaidd
(Andrade a Valtcheva, t. 13, 2009). Yng nghyd-destun ysgol A gwnaethon nhw
hunanasesu yn feirniadol er mwyn darganfod yr agweddau sydd angen datblygu yn
yr ysgol er mwyn manteisio’r disgyblion. Mae hunanwerthusiad effeithiol yn galluogi
i'r unigolyn gweld sut mae eu perfformiad academaidd yn gymharu i'r safonau allanol
ac yna defnyddio’r adborth a dderbyniwyd er mwyn datblygu ymhellach (Harris a
Brown, 2018). Bydd ysgol A yn defnyddio’r hyn a ddarganfyddir yn yr
hunanwerthusiad a’i gymharu i ddogfennau pwysig megis Cwricwlwm i Gymru a’r

pedwar diben er mwyn asesu ble maen nhw ar hyn o bryd a ble sydd angen iddyn



nhw ddatblygu. Er bod hunanwerthuso yn ddull defnyddiol wrth asesu nid oes modd
ddatgan eu bod yn ddull hynod o effeithiol. Mae’r broses o hunanwerthuso yn broses
hir gan fod angen casglu data, tystiolaeth a chynnig adborth (Tunnell, 2021). Er nodir
bod y dull asesu yn broses hir a chymhleth maent yn galluogi’r ysgol i gynnal

asesiad dwfn ac arddangos arfer da.

Yn ystod y broses asesu bydd dadansoddi data yn allweddol bwysig wrth
hunanasesu. Bwriad dadansoddiad data yw cael mewnwelediad i berfformiad
disgyblion tu fewn i gwricwlwm yr ysgol er mwyn dehongli beth yw’r cryfderau a
gwendidau o’r cwricwlwm a strategaethau dysgu ac addysgu (Washington State
University, 2023). Bydd ysgolion yn dadansoddi dwy fath o ddata sef data meintiol a
data ansoddol wrth iddyn nhw gasglu gwaith dysgwyr, profion statudol ac unrhyw
ddata defnyddiol. Mae data meintiol yn cyfeirio at ddata craidd sydd yn cynnig
ystadegau megis profion statudol a phrofion ysgol. Mae data meintiol yn cynnig
trosolwg o’'r pwnc a bwriedir ymchwilio ar raddfa fawr a ddwfn (Kelle, t. 309, 2006).
Gwelir wrth i ysgol A chasglu profion statudol mathemateg yr ysgol gyfan maent yn
dangos y darlun mawr ar berfformiad yr ysgol gyfan gan ystyried eu cryfderau a
gwendidau. Casglwyd data ansoddol trwy cynnal cyfweliadau neu dosbarthu
holiaduron yn casglu barn a teimladau unigolion er mwyn dyfnhau mewnwelediad yr
ymchwilydd (Uk Data Service, 2023). Mae’'n bosib bydd ysgol A yn cynnal
cyfweliadau neu trafodaethau anffurfiol gyda rhanddeiliaid er mwyn casglu barn oddi
wrth grip eang o bobl. Mae hyn yn galluogi’'r ysgol i ddyfnhau eu dealltwriaeth
ymhellach a chynnwys y rhanddeiliaid yn y broses asesu. Serch hyn, nid oes modd
ddatgan bod data ansoddol yn hynod o ddefnyddiol. Noda Rahman (2017) bod
ymchwilwyr yn wynebu trafferthion wrth dehongli a dadansoddi data ansoddol a gall

effeithio ar eu defnyddiolrwydd. Bydd pob aelod o staff yr ysgol yn dehongli data



ansoddol yn wahanol, mae’n heriol felly i ddod i gasgliad ar ddata pe bai pob aelod

yn anghytin yn eu diffiniad.

Nid ydy’r ysgol yn unig sydd wrth wraidd y broses gynllunio gan bod amryw eang o
randdeiliaid megis llywodraethwyr yn cael eu cynnwys y broses. Diffiniwyd
‘rhanddeiliaid’ fel unigolyn neu grivp o bobl gyda’r diddordeb o weld sefydliad yn
perfformio ac yn cyrraedd eu targedau (Department of Education, 2009, t. 4). Bydd
ysgol A wedi cysylltu gyda pobl o fewn y cymuned megis rhieni a llywodraethwyr er
mwyn ceisio cynnwys eu barn nhw wrth gynllunio CDY. Noda Stosich a Bae (2018)
bod rhyngweithiad parhaol gyda rhanddeilliaid yn allweddol bwysig wrth geisio
cryfhau ac addasu polisiau a chynlluniau ysgol. Gwelir bod rhanddeiliaid yn cynnig
fwy o hyblygrwydd a chyfrifoldeb yn y broses astudio wrth iddyn nhw leisio dyheadau
a newidiadau hoffwn y cymuned weld (Stosich a Bae, 2018, t. 8). Golygir bod
rhanddeiliaid yn cynnig persbectif newydd sydd yn ffocysu a’'r mewnwelediad
cymunedol ac nad ydynt yn gor-ffocysu ar ystadegau ond yn ffocysu ar ddatblygiad
cymunedol yr ysgol. Gan fy mod yn ffocysu ar flaenoriaethu sgiliau mathemategol
dysgwyr bydd ysgol A wedi penderfynu cynnwys llywodraethwyr lleol yn ystod y

broses CDY.

Mae’r camau a phrofwyd er mwyn cynllunio CDY effeithiol ac addas yn cael eu
hystyried fel proses cynllunio strategol. Pwrpas y broses cynllunio strategol yw
diffinio eu gweledigaeth, blaenoriaethau ar gamau bwriedir cymryd er mwyn profi
datblygiad a llwyddiant yn eu weledigaeth (Bigelow, 2023). Gwelir wrth i ysgol A
cynllunio yn strategol maent yn eu galluogi iddyn nhw feddwl yn feirniadol ac yn
realistig o’r targedau bydd yr ysgol gyfan yn cyrraedd mewn amser penodol. Noda
ysgol A yn eu CDY bwriadwyd gweld datblygiad cadarnhaol yn sgiliau mathemateg a

rhifedd dysgwyr erbyn diwedd tymor flwyddyn 2023. Nid oes modd datgan bod



cynllunio strategol yw’r dull fwyaf addas ac effeithiol wrth gynllunio CDY gan eu bod
yn ffocysu ar wendidau a phryderon ysgol yn unig. Er mwyn gweld newid a
datblygiad strategol mae’n bwysig i nid yn unig newid gofyniadau ond addasu’r
categoriadau cyfan (Mintzberg, 1994, t. 109). Yng nghyd-destun ysgol A mae’'n
bwysig i beidio ffocysu ar newid ar gyfer y maes dysgu mathemateg ysgol ond

addasu’r cwricwlwm mathemateg er mwyn buddio’r disgyblion a’r ysgol.

Bydd modd asesu effaith y CDY gan gasglu profion statudol mathemateg dysgwyr yn
ogystal & chynnal profion dosbarth. Mae ysgol A yn blaenoriaethu datblygiad
mathemateg a rhifedd pob dysgwyr felly bydd angen i'r athrawon addasu ac arbrofi
gyda gwahanol strategaethau dysgu ac addysgu. Bydd modd cymharu’r profion
newydd gyda’r hen brofion er mwyn gweld a ydy newid strategaethau dysgu ac

addysgu yn effeithio’n bositif ar ddysgwyr.

Adfyfyrio a gwerthuso

Yn dilyn y broses hunanwerthuso cynlluniwyd ysgol A CDY eithaf manwl gan nodi
tair blaenoriaeth bwriedir datblygu yn ystod y flwyddyn academaidd. Awgryma Fisher
et al (2018) mae rhyngweithio ystyrlon yn arwain at athrawon yn rhannu eu
gweledigaethau, barn a phrofiad am berfformiad yr ysgol er mwyn elwa’r disgyblion.
Gwelir wrth i ysgol A gweithio fel un dim cynlluniwyd yn fanwl gywir trwy nodi camau
gweithredu penodol er mwyn profi llwyddiant. Sylweddolir ysgol A bod angen
datblygu safonau mathemateg a rhifedd dysgwyr felly noda yn drylwyr yny CDY
meini prawf llwyddiant gan nodi’r camau gweithredu a phwy sydd yn gyfrifol am
oruchwylio hyn. Er mwyn sicrhau llwyddiant mae’n allweddol bwysig bod staff yr
ysgol yn rhannu’r un weledigaeth, cydweithio fel staff a fydd yn hwyluso

strategaethau gwahanol staff (OECD, 2009, t. 101). Serch hyn nid ydy’r CDY yn



cyfeirio at unrhyw ystadegau perthnasol sydd yn nodi ble mae dysgwyr ar hyn o bryd
a ble bwriadwyd datblygu cyn yr haf. Mae’r CDY ond yn gyfeirio yn fras at yr angen i
ddatblygu safonau mathemateg dysgwyr heb cynnig unrhyw cyd-destun i
rhandeiliaid posib a fydd yn darllen y CDY. Mae’n bosib felly i gynnwys atodiad fras a
fydd yn gynnig cyfuniad o dystiolaeth a ffigyrau er mwyn lunio sefyllfa datblygiad

dysgwyr er mwyn rhannu I'r rhanddeiliaid.

Noda ysgol A yn eu CDY bod nad ydy nhw’n cynnig cyfleoedd i ddysgwyr CA2
cymhwyso eu medrau ar draws y cwricwlwm. Gwelir bod mathemateg a rhifedd yn
sgil trawsgwricwlaidd gorfodol yn Gwricwlwm i Gymru ac mae gan ymarferwyr megis
athrawon y cyfrifoldeb o ddatblygu sgiliau trawsgwricwlaidd dysgwyr (LIywodraeth
Cymru, 2022). Awgrymir cynllunio gweithgareddau trawsgwricwlaidd a fydd yn annog
disgyblion i ddefnyddio eu sgiliau cymhwyso ar draws y meysydd dysgu a phrofiad
megis casglu a mesur brigau yn yr awyr agored neu adeiladu twr ac amrywio’r taldra.
Er mwyn galluogi hyn maent yn bwysig bod aelodau staff yr ysgol yn ymchwilio
mewn i wahanol dechnegau dysgu ac addysgu a cheisio cynnig gwahanol
amgylcheddau yn eu gwersi mathemateg. Mae’r amgylchedd awyr agored yn cynnig
gwahanol profiadau bywyd ble bydd dysgwyr yn cymhwyso eu sgiliau rhifedd ac yn

ehangu eu dealltwriaeth rhifedd (Moffett, 2011, t. 280).

Casqgliad

| grynhoi’r aseiniad nodir bod ysgol A wedi profi proses hir o gynllunio wrth
ddadansoddi'n drylwyr ac asesu parhaol. Gwelir bod cynllunio CDY yn gymhleth ac
yn cymryd cymuned o bobl weithgar er mwyn cynllunio CDY effeithiol ar gyfer

dysgwyr. Nodir nid ydy profion gwir yn arddangos gallu disgyblion gan nid oes yna



digon o gyfleoedd i ddysgwyr yn enwedig dysgwyr CA2 i gymhwyso eu medrau rhif.
Yn ystod yr aseiniad dysgais i fod disgyblion yn dechrau'r broses dysgu mathemateg
a rhifedd ar ddamwain. Gwelir bod chwilfrydedd plant i adeiladu a chwarae yn
cychwyn eu datblygiad mathemategol a gyda chymorth oedolyn mae modd modelu
arfer da. Er bod disgyblion yn profi dechreuad positif gyda mathemateg a rhifedd
gwelir bod amryw o ffactorau megis diffyg hunan hyder a diffyg defnydd
deallusrwydd yn amharu eu datblygiad. Bwriadaf ddefnyddio’r gwaith ymchwil a'r
aseiniad i geisio paratoi a llunio strategaethau ac adnoddau a fydd yn targedu
datblygiad mathemateg a rhifedd. Mae’n holl bwysig i gynnal adnoddau sydd yn
galluogi disgyblion i feddwl, defnyddio eu sgiliau rhesymu ac ennyn eu diddordeb er

mwyn gweld gwellhad yn eu sgiliau.

